
       კომენტარები ეკონომიკური კონკურენციისა და ადამიანის გამდიდრების 

ქრისტიანული საფუძვლის საკითხებზე 

 

ეძღვნება ყველა ხალხის მეგობრობასა                                                                                                                             

და ტერორისტების გაკეთილშობილებას 

 

Посвящается дружбе всех народов и                                                                                                                              

облагоразумению террористов 

 

Dedicated to the friendship of the all Peoples                                           

and becoming to well-minded of terrorists 

 

          უფალი "ახალი აღთქმით" გვმოძღვრავს, რომ "იფხიზლეთ, ვინაიდან არ იცით 

არც დღე, არც საათი, როდის მოვა კაცის ძე" [29, გვ. 7], რაც ადამიანის (მ.შ. მეწარმის) 

წინასწარ გააზრებულ (დაგეგმილ) და აუცილებლობით (და არა სიძუნწით) 

გამოწვეულ - დაზოგილი შემოსავლებით გარანტირებულ საქმიანობას უკავშირდება. 

მიუხედავად აღნიშნულისა, სამწუხაროდ, საკმაოდ ხშირია ზოგიერთი 

გაუთვითცნობიერებელი და ზოგჯერ უღირსი ოპონენტის კრიტიკა კონკურენციისა 

და ეკონომიკური თეორიის მისამართით, თითქოს ისინი მეწარმეს უბიძგებენ 

ჯიბრის, პირველობისა და მოგების წყურვილით გამოწვეული ამპარტავნებისა და 

მომხვეჭელობისაკენ, რაც იმას ნიშნავს, რომ არც კონკურენცია და არც ეკონომიკური 

თეორია არ გვჭირდება. არადა ეს ასე არ არის და ოპონენტების ამგვარი ლოგიკა 

ადამიანის გადაგვარებასა და გაუსაქმურებას იწვევს მხოლოდ. ჩემს შრომებს [მ.შ. იხ. 

29-33] თუ გადახედავთ, იქ შესაძლოდ დადასტურებულია საპირისპირო, მ.შ. 

ეკონომიკის ქრისტიანული საფუძვლების, კონკურენციის, სიღარიბის დაძლევისა და 

ადამიანის გამდიდრების საკთხებზე. 

        მკითხველმა იცის, რომ უფლის მადიდებელი კაცი ვარ და ყოვლად დაუშვებლად 

მიმაჩნია ადამიანის გაღმერთება და მლიქვნელობა და მოურიდებლად მითქვამს 

ძალზე კრიტიკულიც უდიდესი „ავტორიტეტებისათვისაც“ კი, თუ ეს საჭიროა და არა 

თავის გამოჩენის მიზნით. მაგრამ, როცა სათქმელია, როგორც მაცხოვარი 

სიყვარულისა და სიმშვიდისაკენ მოგვიწოდებს, საქებარიც უნდა ვთქვათ ისეთ 

მაგალითებზე, რაც დაპირისპირებულთა მეგობრობასაც პოლიტიკურად 

შეაკავშირებს და ხალხთა ეკონომიკურ კეთილთღეობასაც მწვავედ აუცილებელ 

სალბუნად მოედება. ყოველთვის ოპტიმისტურ კეთილგანწყობას ქმნის იმის 

შეგრძნება, რომ ღვთისმშობლის წილხვედრ საქართველოზე იდიდესი მადლია, რომ 

მრავალმხრივი ნიჭიერების უწმინდესი ილია II ურთულესი საერთაშორისო 

კრიზისების ეპოქაში უკვე ათწლეულებია [1] საიმედოდ მიუძღვის ქართველ მრევლს, 

რომელიც უფლის ჭეშმარიტი გზისაკენ მასობრივად მობრუნდა. ეს ჭეშმარიტი გზა 

ერთადერთია, მაგრამ სხვადასხვა ადამიანი და ხალხები ამ ჭეშმარიტებას 

სხვადასხვაგვარად აღიქვამენ და ეს განსხვავებები, სამწუხაროდ, საკმაოდ ხშირად 

ძალზე მტკივნეულ დაპირისპირებებში გადადის. ამ ფონზე, ნამდვილად ძალზე 

გასახარია, რომ საქართველოს მსოფლიოში ცნობილი მეწარმე - ბიძინა ივანიშვილი 

ჰყავს, რომელმაც, სამების ულამაზესი საკათედრო ტაძრის მშენებლობაში, ჩვენს 

შორის უდიდესი წვლილი გაიღო და, ამასთანავე, თავმდაბლად აცხადებს, რომ 

”სამების მშენებლობაში ზოგმა ლარი შესწირა და შეიძლება იმ დღეს პურიც ვეღარ 

იყიდა. იმას არანაკლები წვლილი მიუძღვის და არანაკლები მადლი გაუღია, ვიდრე 

მე” [2]. იმედის ნაპერწკალს აღვივებს მსოფლიოს უდიდესი ბირთვული 

ძალაუფლების ქვეყნების - აშშ-სა [3] და რუსეთის [4] ლიდერების განცხადებები, რომ 

ღრმა რწმენას ატარებენ და მხოლოდ არაფარისეველი რწმენა გადაარჩენს 

კაცობრიობას.  

          ივ. ჯავახიშვილის თბილისის სახელმწიფო უნივერსიტეტში, აკადემიკოს ვლ. 

პაპავასთან იმართება უაღრესად საჭირო პოლიტეკონომიური საუბრები, რომელშიც 

ეკონომიკის ქრისტიანულ საფუძვლებთან დაკავშირებით გამოვხატე ჩემი პოზიცია, 

რომ, წიგნიერებასთან ერთად, ასეთი დებატები განსაკუთრებით სასარგებლოა 

სასიკეთოდ შემაკავშირებელი ჭეშმარიტების დადგენისათვის - კარგი წიგნის 

მნიშვნელობა ხომ ძალზე დიდია, ასეთი კვალიფიციური დებატები კი მრავალ კარგ 

წიგნს უდრის. 

      მაცხოვარი სიკეთე-მოწყალებისაკენ მოგვიწოდებს, მაგრამ ზოგს შეიძლება არ 

ესმოდეს, რომ სწორედ აქ გვჭირდება განსაკუთრებული წინდახედულობა და 

ეკონომიკური ანაგარიშიანობა. არ არსებობს ნორმალური ოჯახი და საერთოდ ხალხი 

და რელიგია, რომლებიც ტერორიზმისაკენ მოუწოდებენ შვილებს, მაგრამ 

ტერორიზმის გამწვავების პერიოდში, ძალზე საგანგაშოა, რომ არიან ადამიანები, 

რომლებიც თავიანთ მცდარ მოქმედებებს რელიგიის "კეთილი" მიზნებით ნიღბავენ 

და მეტი სიფრთხილეა საჭირო ამგვარი "სიკეთის" მკეთებლებთან და თავადაც 

სიკეთის უზომოდ გაღებასაც მოვერიდოთ. სიკეთესაც კი ზომიერება უნდა - თუ ერთ 

დაუმსახურებლად მომთხოვნზე (შესაძლოა, ტერორისტზეც) სიკეთეს 

მოთხოვნისამებრ დიდი მასშტაბებით გავცემთ, მრავალ სხვას შეიძლება მოვაკლოთ 

ასეთი ქმედებით. დაზოგვა, ეკონომია და აღმშენებლობა აუცილებლად უნდა 

დავუპირისპიროთ გაუაზრებელ მფლანგველობასა და მომხვეჭელობას.  

        შუა საუკუნეებიდან დაწყებული, პოლიტეკონომიისა და საერთოდ 

ეკომომიკური თეორიის ცნობილი მკვლევარების შრომებს თუ გავიხსენებთ [5-26], 

„უხილავი ხელის“ მოქმედება ყველაფერში ვლინდება - მ.შ., განსაკუთრებით, 

ინტერნეტის გაჩენის შედეგად, გლობალიზების ობიექტური კანონზომიერების 

თვალსაჩინოდ გამოვლენასა და საბაზრო წონასწორობის კანონებისა და 

ეკონომიკური ციკლების საყოველთაოდ მოწესრიგებულ (ბუნებრივ) მოქმედებაში, 

ცალკეულ რელიგიათა და შრომის ჩამოყალიბებული კულტურისა და ტრადიციების 

განვითარების განსაკუთრებულ გავლენაში მეურნეობრივ მოწყობასა და 

მწარმოებლურობაზე, ბიზნესის განვითარების შედეგად, ადამიანის ცხოვრების 

ხანგრძლივობისა და ხარისხის ციკლურ, მაგრამ, გრძელვადიანი სტრატეგიისათვის, 

განუხრელ გაუმჯობესებაში.  

       თუმცა, ზემოაღნიშნულთან დაკავშირებით, ერთ მნიშვნელოვან გარემოებას უნდა 

გავუსვათ ხაზი - ჭეშმარიტი რელიგიის ფასდაუდებელი ღვაწლი შეუფასებლად 

მოქმედებს ეკონომიკურ მოწყობაზე მსოფლიოს სხვადასხვა ეპოქასა და რეგიონში, 

მაგრამ ეს არ ნიშნავს, რომ რელიგიის ზოგიერთი სექტანტური გამოვლინება 

ბოროტად უნდა „საზრდოობდეს“ პოლიტიკასა და ეკონომიკაზე უხეში გავლენითა 

და ჩარევებით. და ერთიც, ხაზგასმით აღსანიშნავია ეკონომიკურად განვითარებული 



 

6 
 

ქვეყნების სამაგალითო ტრადიციაც მადლიერების გრძნობასა და ყოფილი 

ხელმძღვანელების ნაღვაწის სამაგალითოდ დაფასებასთან დაკავშირებით, რის 

დეფიციტსაც, სამწუხაროდ, მწვავედ განიცდიდნენ პოსტსაბჭოთა სივრცეში, მაგრამ, 

ეს იმას არ ნიშნავს, რომ ხელმძღვანელს მომავალში დაუსჯელობის გრძნობა 

გაუჩნდეს და მას შეგნებულად ბოროტი მოქმედებებისათვისაც სამაგალითოდ არ 

მოეკითხოს. 

        ზოგ საკმაოდ გავლენიან მეცნიერულ მიმართულებას მსოფლიოში (მ.შ., 

განსაკუთრებით, ჩვენი საკვლევი ეკონომიკისა და ბიოლოგიის, ფიზიკის, ქიმიის, 

ისტორიისა და ანთროპოლოგიის მეცნიერულ ქვედარგებში) მოჩვენებით ავიწყდება 

ან ვერ ხედავს ადამიანისა და სამყაროს წარმოშობის ჭეშმარიტად ღვთისნიერ 

საწყისებს და მათი დაუსაბუთებელი და ხშირ შემთხვევაში სახიფათო ფანტაზიები 

მხოლოდ დაპირისპირებისა და ტერორის წისქვილზე ასხამს წყალს. ამმხრივ, 

განსაკუთრებული გულწრფელი მადლიერებით უნდა აღინიშნოს საქართველოს 

მეცნიერებათა ეროვნული აკადემია, რომლის საპატიო წევრად არჩეულია უწმინდესი 

ილია II და აკადემიის თავკაცები და მათი შრომები [27; 28] ყოველთვის უშიშრად და 

ყოველმხრივ შესაძლოდ ქმედითად უწყობენ ხელს რელიგიისა და მეცნიერების 

ურთიერთსასარგებლო ურთიერთკავშირის პრაქტიკულად დამყარების საქმეს, რაც 

ნამდვილად სამაგალითო და ძალზე არსებითია.  

